
1. За проектот
Проектот „Овозможување на реформа на јавната администрација во Западен Балкан – WeBER 3.0“[footnoteRef:2] е три и пол годишен регионален проект вреден 1.444.451 EUR, финансиран од страна на Европската унија, претставена од Европската комисија и кофинасиран од Австриска развојна агенција. Периодот на имплементација на проектот е од февруари 2023 до јули 2026 година. [2:  Повеќе информации за проектот WeBER 3.0 се достапни на  https://www.par-monitor.org/.] 

Проектот WeBER 3.0 го спроведуваaт членовите на мрежата Мисли за Европа и партнерската организација од Виена, Centre for Public Administration Research (KDZ). Членовите на мрежата Мисли за Европа се шест земји од Западен Балкан кои се непрофитни и самостојни  организации за истражување на политики со фокус на евро-интегративниот процес, посветени на креирање политики и застапување, засновани на докази.      
Организациите во рамките на ТЕN кои го имплеметираат Проектот се:
· Центарот за европска политика – ЦЕП Белград – координатор на проектот,
· Институтот за демократија и медијација – ИДМ Тирана,
· Иницијативата за надворешна политика – ФПИ БХ Сараево,
· Групата за правно-политички студии – ГЛПС Приштина,
· Институтот Алтернатива – ИА Подгорица,
· Институтот за европска политика - ЕПИ Скопје.
Проектот придонесува за јакнење на партиципативната демократија со што се овозможува ефективно учество на ГО од ЗБ и поддршка на инклузивен граѓански  ангажман при мониторирање на резултатите од процесите на РЈА на сите нивоа, во согласност со барањата на ЕУ (Принципи на СИГМА/ОЕЦД). Проектот им овозможува ГО да се вклучат во следењето на реформите и да учествуваат во дијалогот за конструктивна реформа на политиките со претставници на државните институции од областа на РЈА. Исто така, придонесува за севкупната регионална соработка преку олеснување на дијалогот помеѓу ГО  и Владата на регионално, национално и локално ниво, потпирајќи се на воспоставената WeBER платформа и националните работни групи за РЈА (НРГ), кои дополнително ќе се зајакнат со вклучување на претставници и од бизнис заедницата.
WeBER 3.0 ќе им обезбеди на ГО од ЗБ подобрени методолошки алатки и упатства, докази и знаење, овозможувајќи им да негуваат посилни врски со нивните конституенти и да го олеснат дијалогот за РЈА со засегнатите страни на локално ниво. На овој начин граѓаните ќе се охрабрат активно да се вклучат во партиципативните процеси на локално ниво, насочени кон идентификување на проблемите и изнаоѓање можни решенија. Со користењето на овие нови стратегии, ГО ќе ја зацврстат својата позиција и углед како посредници во однос на засегнатите страни на локално ниво.
Општата цел на проектот WeBER 3.0 е да се поттикнат ГО да придонесат кон јакнење на администрациите од ЗБ и нивна поголема транспарентност, отвореност, одговорност, граѓанска ориентираност, а со тоа и поголема усогласеност со администрациите на ЕУ.
Специфични цели на проектот WeBER 3.0 се:
1. Јакнење на мониторингот и застапувањето на граѓанското општество во областа на РЈА, засновано на докази.
2. Јакнење на одржливиот регинален, национален и  локален дијалог помеѓу ГО и Владата за РЈА.
3. Јакнење на вклученоста на мали и други локални ГО за РЈА на локално ниво, како и граѓански ангажман во РЈА:
Целокупната цел на грантовата шема е во согласност со Целта 3 од Проектот: Зајакната вклученост на мали и други локални ГО за РЈА на локално ниво, како и граѓански ангажман во РЈА.
Тематски и преку специфични активности, проектите поддржани преку грантовата шема ќе бидат силно интегрирани во структурата на Проектот WeBER 3.0 и директно ќе придонесат кон остварување на целопкупните цели на проектот.

2. Подобност
Вкупна сума од 280,000 евра е доделена за грантовата шема со цел да поддржи 20 грантови, секој во вредност од 14.000 евра од кои 4 во Србија, 4 во БиХ, 3 во Албанија, 3 во Северна Македонија, 3 во Косово и 3 во Црна Гора.[footnoteRef:3] Траењето на доделените грантови е најмногу до 15 месеци.  [3:  Давателот на грантот го задржува правото да го измени бројот на доделени грантови по земја во зависност од квалитетот на примените проектни апликации.
] 

За да е подобен за грант, апликантите треба да бидат:
· Правни лица
· Да не остваруваат профит
· Граѓански организации или мали организации што можат да покажат дека нивната работа првенствено е фокусирана на територијата на една или повеќе општини, отколку на централно ниво или на проекти и иницијативи на државно ниво. 
· Граѓански организации или мали организации што работат на една или повеќе тематски области релевантни за oвој Повик. 
· Регистрирани во една од проектните држави (Србија, Северна Македонија, Црна Гoра, Албанија, Босна и Херцеговина и Косово)
· Основани најмалку 6 месеци пред објавувањето на овој Повик;
· Директно одговорни за подготовка и управување со апликацијата, да не работат како посредници;
· Со соодветен организациски и финансиски капацитет. 
Aпликантите од соодветните држави можат да аплицираат за грантови што ќе бидат имплементирани само во нивните држави (пр. апликантите од Албанија може да аплицираат за грантови што ќе бидат имплементирани само во Албанија, апликантите од Босна и Херцеговина може да аплицираат за грантови што ќе бидат имплементирани само во Босна и Херцеговина, итн). 

3. Тематски приоритети на Повикот
Овој повик се залага за поттикнување на чувството на заедничка одговорност, инклузивност и заедничкото решавање на проблеми насочено кон унапредување на локалната власт и РЈА, за да го поддржи постигнувањето на општата цел на Грантовата шема, односно да се зајакне ангажманот на малите и другите локални ГО во областа на РЈА на локално ниво и ангажманот на граѓаните во РЈА.
Проектната апликација мора да идентификува специфичен проблем со локалната власт или локалната администрација што проектот ќе има за цел да го реши и да понуди опис на проблемот. Проектните активности треба да се спроведуваат на територијата на една општина избрана од апликантот. Се охрабрува соработката со претставниците на локалната самоуправа, но не и задолжителна. Во случаи кога апликантите не можат да обезбедат соработка со локалните власти за време на имплементацијата на проектот, нивните проекти треба да го покажат партиципативниот процес според избраниот тематски приоритет од листата подолу, како и да вршат застапување за нивните резултати пред локалните власти. Во таков случај, предложените проектни активности мора да ја предвидат фазата на застапување.

Идентификуваниот проблем и конкретното решение треба да се усогласат со една од следните тематски приоритети:
1. Формулирање на локални политики: Предлог-проектите во рамките на овој тематски приоритет се очекува да дадат конкретни решенија во врска со недостатокот на значајно учество на граѓаните[footnoteRef:4] во локалните одлуки или политики врз основа на примери од реалниот живот и да покажат како вистинското учество на граѓаните во јавните консултации може да придонесе за подобрување на локалните политики и донесувањето одлуки. Апликантите кои ќе го изберат овој тематски приоритет треба да се фокусираат на една специфична локална политика во нивните проектни предлози. [4:  Спроведување значајно учество на граѓаните подразбира вклучува барање и интегрирање на придонесот на граѓаните во процесите на креирање политики и за конкретните прашања каде што таквиот придонес има реален потенцијал да помогне во обликувањето на одлуката или активноста.

] 

2. Решенијата предложени во оваа област треба да послужат како примери за добри практики и да го поттикнат и водат учеството на граѓаните во идните јавни консултации на локално ниво. Проектите под овој тематски приоритет треба да покажат дека само политичките одлуки кои вистински ги отсликуваат приоритетите и грижите на локалната заедница, го зајакнуваат чувството за граѓанска сопственост и се мостот помеѓу граѓаните и локалната власт.
3. Партиципативно буџетирање: Предлог-проектите во рамките на овој тематски приоритет се очекува да ги решат прашањата поврзани со зголеменото учество на граѓаните во планирањето и распределбата на локалните буџети. Апликантите кои ќе го изберат овој тематски приоритет треба да се фокусираат само на одреден проект во локалниот буџет. Доколку општината веќе спроведува партиципативно буџетирање, проектот според овој тематски приоритет треба да се вклучи во постапката доколку е можно. Ако не, тие треба да го симулираат процесот преку нивниот проект.
Овие проекти треба да ги вклучат граѓаните во процесот на планирање на буџетот, давајќи им приоритет на потребите на граѓаните обезбедувајќи транспарентност во буџетските одлуки. Иницијативите би можеле да дадат приоритет на конкретни проекти на локално ниво за консултации со граѓаните кои водат до развој на буџет кој јасно ги прикажува вистинските потреби и стремежи на локалното население. Ангажирањето на граѓаните во проектите од овој тематски приоритет ќе промовира транспарентни буџетски одлуки и ќе го зајакне чувството на сопственост и одговорност за тоа како се користат јавните средства.
4. Подобрување на испораката на услуги: Овој тематски приоритет ги истакнува иницијативите кои имаат цел да ги решат прашањата поврзани со квалитетот и достапноста на локалните административни и специјализирани услуги, вклучувајќи ги и комуналните услуги. Предлог-проектите според овој приоритет треба да ги стават граѓаните во центарот, во насока на подобрување на услугите и да земат предвид примена на дигитални алатки што ќе одговорат на потребите на граѓаните. Централно место во овој пристап е ангажманот на граѓаните како ко-креатори на подобрени механизми за испорака на услуги. Иницијативите треба да произведат решенија што ќе го подигнат квалитетот и достапноста до услугите и ќе поттикнат средина каде што гласот на граѓаните не само што ќе се слуша, туку и ќе се вклучи во предлогот за подобрен дизајн на услугите. Собирањето повратни информации од граѓаните за постоечките услуги ќе биде основа и ќе овозможи сеопфатно разбирање на силните страни, слабостите и предизвиците.
5. Локален просторен, економски и социјален развој: Предлог-проектите во рамките на овој тематски приоритет се очекува да ги идентификуваат прашањата поврзани со имплементацијата на стратегиите за локален развој, регионалните просторни планови, просторните планови за области со посебна намена, просторните планови на единиците на локалната самоуправа или урбанистичките планови. Предлог-проектите според овој тематски приоритет треба да понудат решенија поттикнати од заедницата што се однесуваат на локалниот просторен, екномски и социјален развој. Тие би можеле да вклучат поставување развојни цели, идентификување на проблемите во рамките на тековните или планираните проекти и нивно усогласување со потребите и стремежите на заедницата во предложеното решение. Во основа, овие иницијативи ги охрабруваат граѓаните активно да учествуваат во поставувањето на развојните цели, прецизирањето на проектите и нивно усогласување со автентичните потреби и стремежи. Преку увидот на граѓаните во планираните чекори, предлозите би можеле да имаат потенцијал да создадат стратегии за локален развој кои се одговорни, релевантни и усогласени со колективната визија на општината.
6. Обезбедување информации и севкупна комуникација на локалните власти со јавноста: Предлог-проектите во рамките на овој тематски приоритет се очекува да ги идентификуваат прашањата и да обезбедат решенија кои би ја подобриле комуникацијата помеѓу локалната самоуправа и граѓаните. Имплементацијата на иновативни комуникациски канали и искористување на достапни и инклузивни комуникациски канали за информирање на граѓаните за активностите и одлуките на локалната власт. Фокусот треба да биде ставен на воведување на иновативни решенија и искористување на достапни, инклузивни комуникациски канали за да се овозможи транспарентната и информирана интеракција. Предлозите треба да поттикнат двонасочна размена што ќе ги охрабри граѓаните преку ажурирање на активностите и одлуките на локалната власт во реално време.
7. Инклузивно општество: Овој хоризонтален тематски приоритет на Повикот вклучува предлог- проекти за кои се очекува да придонесат со решенија што ќе им овозможат на различни групи активно да се вклучат во процесите на локално управување и административни реформи. Ова вклучува предлагање иновативни решенија како што се инклузивни центри на заедницата и други достапни објекти кои се грижат за специфичните потреби на различни групи, вклучувајќи ги и лицата со попреченост и ранливите категории граѓани. Покрај тоа, решенијата за редизајн на јавните простори, кои опфаќаат поставување рампи, тактилни патеки и јасни знаци, се обидуваат да ги направат јавните површини универзално достапни, зголемувајќи го чувството на припадност и учество за секого.
Предлог проектите во рамките на сите тематски приоритети треба да го имаат предвид  придонесот кон одржливоста на животната средина и дигиталните иновации.

4. Метод на имплементација

Повикот за доделување грантови се фокусира на директното вклучување на граѓаните како интегрален дел на предвидените локални иницијативи, особено во контекст на идентификување, адресирање и решавање на релевантните прашања и предизвици поврзани со локалната самоуправа и РЈА. Предлог-проектите треба да покажат вклученост на граѓаните во сите фази на проектот – од идентификација и формулирање на проблемот врз основа на незадоволените потреби на граѓаните до изнаоѓање решенија. Ова може да вклучи заеднички напори во препознавање и решавање на предизвиците во врска со креирањето политики на локално ниво, партиципативното буџетирање, испораката на услуги, локалниот економски и социјален развој, обезбедувањето информации и севкупната комуникација од страна на локалната власт кон јавноста, промоција на инклузивноста, како и дигиталните иновации што придонесува за еколошки одржливи практики.

5. Очекувани проектни активности 
Активности што се очекува да бидат предложени во рамките на овој Повик за проектни предлози:
1. Примена на дизајн размислување/граѓански ориентиран пристап за локално управување и решавање на проблеми со РЈА на локално ниво: 
· [bookmark: _Hlk146823999][bookmark: _GoBack]Предлог-проектот треба да вклучува специфични активности кои водат до успешна примена на Предлог - насоките за граѓански ориентирaно управување и решавање на проблемите на РЈА на локално ниво.[footnoteRef:5] Проектните активности, временската рамка и соодветниот буџет не треба да ги пресликаат Предлог - насоките, туку пожелно е  да се однесуваат на конкретно локално прашање кое спаѓа во еден од тематските приоритети на повикот и во таа насока да се предложат соодветни проектни активности кои ќе да доведат до решението. Процедуралниот преглед наведен во одделот 4 од Предлог - насоките служи како референтна точка што ги објаснува задолжителните чекори за грантистите кои ќе ги спроведат во текот на времетраењето на проектот. Спроведувањето на оваа активност директно ќе придонесе за постигнување на специфичната цел на WeBER 3.0 преку јакнење на локалните ГО да преземат активна улога во решавањето на проблемите со локалното управување и администрацијата. На тој начин на ГО им ги дава соодветните алатки, методологии и ресурси потребни за ефективно ангажирање со локалните заедници и властите. Дополнително, преку вклучување на граѓаните во идентификување прашања и креирање решенија, оваа активност промовира директен ангажман на граѓаните во активностите на локалната самоуправа. [5:  Анекс 4 од пакетот за апликација] 

· Како дел од имплементацијата на пристапот на дизајн размислување, треба да се спроведе една консултативна активност (Чекор 5 од Предлог - насоките за граѓански ориентирaно управување и решавање на проблемите на РЈА на локално ниво) во форма на Локален форум за РЈА. Локалните форуми за РЈА ќе бидат настани за консултации на локално ниво каде собраните засегнати страни ќе имаат шанса да се вклучат во дискусии за решавање на конкретното идентификувано локално прашање и решението на проблемот на локално ниво. Локалниот форум за РЈА треба да обедини разновиден спектар на учесници, вклучувајќи жители, медиуми, претставници на локалната самоуправа, како и претставници од локалните бизниси и други ГО. Имплементацијата на локалните форуми за РЈА ќе придонесе за постигнување на целите на WeBER 3.0 преку охрабрување на партнерства и политички дијалог помеѓу различни засегнати страни, вклучително ГО, граѓаните и локалните власти. Покрај тоа, локалните ГО ќе стекнат драгоцено искуство во организирање и учество во такви консултации, а со тоа ќе ја зајакнат нивната способност да се залагаат за подобрувања на РЈА на локално ниво.
2. Спроведување на излезни анкети - лице в лице, за собирање повратни информации од граѓаните на локално ниво:
· Организациите на кои ќе им биде доделен грант ќе ја спроведат вежбата за излезни анкети на локално ниво. Прашалникот за вежбата за излезни анкети ќе биде дизајниран и обезбеден од тимот на WeBER 3.0 и ќе биде дистрибуиран за спроведување до сите органзации на кои ќе им биде доделен грант. Ова е задложителна активност за сите проекти без оглед на избраниот тематски приоритет. Целта на вежбата е да се соберат повратни информации од граѓаните од нивните интеракции со властите на локално ниво. Во текот на спроведувањето на проектот, секоја организација на која ќе и биде доделен грант ќе треба да анкетира најмалку 200 граѓани на територијата на нивната единица на локалната самоуправа. Излезното гласање ќе се спроведе пред локалните институции, лично, а резултатите ќе бидат внесени преку електронска база на податоци за понатамошна анализа од тимот на Вебер 3.0. Податоците собрани преку излезните анкети ќе обезбедат драгоцени сознанија за перспективите, искуствата и грижите на граѓаните поврзани со локалните администрациите. Активноста ќе им овозможи на локалните ГО активно да се вклучат во собирањето податоци преку примена на прилагодени алатки. Понатаму, собраните податоци ќе бидат анализирани од страна на истражувачкиот тим на Вебер 3.0 и ќе се користат за развој на кратките документи за политиките на Вебер. Затоа, активноста директно ќе придонесе за зајакнување на застапувањето засновано на докази од страна на граѓанското општество за темите за локалната власт и РЈА. 
· Треба да постои јасна врска помеѓу активностите предложени во Анекс 1 (опис на проектот) и Анекс 2 (буџет) на проектната апликација. Буџетот на проектот треба да ги земе предвид човечките ресурси на апликантот, потребни за спроведување на проектните активности.

Следните видови проекти не се подобни за финансиска поддршка: 
Проекти кои се фокусирани само или главно на индивидуални спонзорства за учество на работилници, семинари, конференции и конгреси; 
Проекти кои се фокусирани само или главно на индивидуални стипендии за обуки; 
Проекти кои се фокусирани само или главно на повремени конференции и слични настани; 
Проекти кои се фокусирани само или главно на академско истражување и/или студии за изводливост; 
Проекти кои се фокусирани само или главно на инфраструктурни инвестиции и/или набавка на опрема; 
Проекти поврзани со политички партии или политичка/партиска природа;
Кредити на трети лицa; 
Долгови и трошоци за сервисирање долгови (камата); 
Провизии за загуби или погенцијални идни обврски; 
Провизии за загуби или погенцијални идни обврски. 

6.  Поднесување на апликацијата
Ќе се прифаќаат проектни предлози на локалните јазици и на англиски јазик. Поради меѓународниот состав на Комисијата за евалуација, само Анекс 3, Резимето на проектот, треба да биде пополнет на англиски јазик (во апликациите поднесени на локалните јазици). 
Апликаните треба да ги поднесат следните документи:
· Пополнет формулар за аплицирање (Aнекс 1);
· Пополнет предлог буџет во ексел (Aнекс 2);
· Резиме на проектот на англиски јазик (Aнекс 3);
· Доказ за регистрација од надлежна институција; 
· [bookmark: _Hlk142647800]Три (3) најрелевантни организациски референци во апликацијата или биографија на клучните предложени членови на тимот за имплементација.[footnoteRef:6]  [6:  Организацијата треба да достави три (3) најрелевантни референци кои се однесуваат на успешно спроведени проекти од областа на локалната самоуправа и РЈА.  Доколку организацијата одлучила да обезбеди биографии на предложените членови на тимот за имплементација на проектот, квалификациите и професионалното искуство на предложените членови треба да одговараат на тематскиот фокус и активностите на предложениот проект.] 


       Проектот ќе ги задржи сите материјали и документи поднесени од апликантот. Нема да ја употреби оваа информација за цели поинакви од оние во предлогот и нема да споделува со други лица или институции, освен кога тоа не е побарано соглсно закон или од Европска комисија.

КОНТАКТ ИНФОРМАЦИИ
Предлози: Апликантите треба да ги поднесат своите предлози и барани документи на следниот                    е-меил: weber.grants@thinkforeurope.org and Cc: stefan.radojcic@cep.org.rs. 
Насловот на е-меилот треба да гласи: “CfP #WeBER-G-03: (country) Application” (e.g. “CfP #WeBER-G-03: Albania_Application”).
Образец за апликација: За да се преземе апликацијата, ве молиме видете го повикот на: www.par-monitor.org. Дополнително, ве молиме контактирајте го Стефан Радојчиќ на: stefan.radojcic@cep.org.rs за образецот за аплицирање. 
Рокот за поднесување на апликациите е 28 декември 2023 година. Е-меил за потврда ќе стигне по доставувањето на апликацијата.  
Прашањата за појаснување може да бидат пратени по е-меил најдоцна до 30 октомври 2023 година на e-меил адресата: weber.grants@thinkforeurope.org и Cc: stefan.radojcic@cep.org.rs. Насловот на е-меилот мора да гласи: “CfP #WeBER-G-03: (country) Прашања за појаснување”. 
Појаснувања за прашањата добиени по овој датум нема да бидат дадени. Нема да бидат дадени поединечни одговори на добиените прашања. Појаснувањата на сите прашања ќе бидат објавени во рамките на еден документ на www.par-monitor.org најдоцна до 17 ноември 2023 година.

6. Имплементација на грантовите
Точниот износ на секој поединечен грант ќе се утврди врз основа на предложениот буџет, земајќи ги предвид принципите на економичност, ефикасност и ефективност. Во согласност со тоа, Комисијата за избор може да предложи намалување и модификации на буџетот (вкупниот буџет на предложениот проект не може да се зголеми). Максималниот износ на грант за еден поддржан проект ќе биде 14.000 евра.
На почетната работилница за градење на капацитетите добитниците на грантовите ќе добијат упатства за спроведување на грантот, кои опфаќаат:
· Проектно управување, вклучувајќи финансиски и оперативни аспекти;
· Видливост на акциите финансирани од ЕУ;
· Примена на Предлог - насоките за граѓански ориентирaно локално управување и решавање на проблемите на РЈА на локално ниво
· Организирање на настан – локален форум за РЈА;
· Спроведување анкета за добивање повратни информации од граѓаните

На успешните грантисти ќе им се даде можност да ги презентираат резултатите од нивните проекти на националните и регионалните конференции Citizens First, организирани како дел од проектот WeBER 3.0.
Избраните организации ќе потпишат договор со партнерот за спроведување на WeBER 3.0 во земјата на регистрација на избраната организација. Договорот ќе ги дефинира правата и обврските на секоја потписничка.

7. Информативни сесии
За сите заинтересирани апликанти ќе бидат овозможени информативни сесии што ќе се одржат онлајн преку Zoom во периодот од 16 октомври до 20 октомври 2023 година. 
               Информативните сесии ќе бидат организирани:
· За Србија: од Центарот за европски политики - ЦЕП (Белград), 
· За Северна Македонија: од Институтот за европска политика - ЕПИ (Скопје), 
· За Црна Гора: од Институтот Алтернатива - ИА (Подгорица), 
· За Албанија: од Институтот за демократија и медијација - ИДМ (Тирана), 
· За Косово: од Групата за правно-политички студии - ГЛПС (Приштина), 
· За Босна и Херцеговина: од Иницијативата за надворешна политика – ФПИ БХ (Сараево)


Деталите за точното време ќе бидат објавени на веб страницата на WeBER 3.0: www.par-monitor.org.

8. Критериуми за евалуација
Методологија за евалуација на аликациите:
	
	Да 
	Не

	Административна проверка (прва фаза)
	
	

	Апликацијата е поднесена во предвидениот рок
	
	

	Апликацијата е комплетна и ги содржи сите анекси објавени во Повикот (Анекс 1 – Формулар за апликација, Aнекс 2 - Буџет, Aнекс 3 Резиме на предлогот на англиски јазик, Доказ за регистрација од надлежна институција, Биографија на клучните предложени членови на тимот за имплементација или 3 најрелевантни организациски референци во апликацијата.
	
	

	Организацијата ги исполнува формалните барања за учество во Повикот (основана е во проектните држави најмалку 6 месеци пред датумот на објавување на повикот)
	
	

	Ако сите претходни одговори се ДА:
	
	

	OДЛУКА: Апликацијата е доставена на евалуација
	
	

	ЕВАЛУАЦИЈА НА КОМПЛЕТНАТА АПЛИКАЦИЈА (втора фаза)
	Вкупно
	Дадени

	Предлог-проектот обезбедува взаемна конзистентност. Предложените активности се соодветни, практични и во согласност со предвидените резултати и цели. Општата цел на проектот придонесува за постигнување на целта WeBER 3.0 грантовата шема.
	15 поени
	

	Предлог-проектот спаѓа во тематскиот опсег на Повикот. Дефиниран и анализиран е локалниот проблем што го решава Предлог-проектот. Предлог-проектот вклучува анализа на засегнатите страни и целните групи.
	15 поени
	

	Предложените активности се во согласност со Предлог - насоките за граѓански ориентирaно локално управување и решавање на проблемите на РЈА на локално ниво.
	15 поени
	

	Предложените активности се добро опишани и се во согласност со временската рамка на предлог проектите (до 15 месеци).
	15 поени
	

	Буџетот кореспондира со предложените активности. Предложените трошоци се реалн и согледани се принципите на добро финансиско управување.
	15 поени
	

	Организацијата има успех во спроведувањето проекти од областа на РЈА. Доколку организацијата одлучила да обезбеди биографии на предложените членови на тимот за имплементација на проектот, квалификациите и професионалното искуство на предложените членови треба да одговараат на тематскиот фокус и активностите на предложениот проект.
	5 поени
	

	Евалуација на формуларот за апликација
	80 поени
	

	ОДЛУКА ЗА ДОДЕЛУВАЊЕ ГРАНТ (трета фаза)
	Да
	Не

	Комисијата за избор бара доставување дополнителни информации од ГО.
	
	

	По евалуацијата, Комисијата за избор одлучува да додели грант и предлага склучување договор.
	
	



Изборот за секоја земја ќе го изврши меѓународно составена Комисија за избор која ја сочинуваат тројца претставници на организациите од земјите во кои се имплементира проектот. Само избраните грантисти ќе бидат поканети на разговор околу проектните апликации. Конечниот список на избрани проектни апликации ќе биде објавен на: www.par-monitor.org.

9. Индикативен распоред
	Датум на започнување на Повикот
	29 септември 2023

	Информативни сесии за заинтересирани апликанти
	16-20 октомври 2023

	Рок за барање појаснување
	30 октомври 2023

	Последен датум на кој се даваат појаснувања
	17 ноември 2023

	Рок за доставување апликации
	28 декември 2023

	Известување за доделување на грантовите
	февруари 2024

	Потпишување на договорите и работилница за градење на капацитетите
	февруари 2024

	Почеток на период на спроведување на проектот
	1 март 2024

	Ве молиме имајте предвид дека датумите може да се променат.

